Նախագիծ
ՊԱՅՄԱՆԱԳԻՐ    N ՄՇԴ 
           ՊԵՏՈՒԹՅԱՆ ԿՈՂՄԻՑ ԴՐԱՄԱՇՆՈՐՀԻ ՁԵՎՈՎ ՏՐԱՄԱԴՐՎՈՂ ՖԻՆԱՆՍԱԿԱՆ
ԱՋԱԿՑՈՒԹՅԱՆ ԳՈՒՄԱՐՆԵՐԻ ՕԳՏԱԳՈՐԾՄԱՆ ՄԱՍԻՆ
             ք. Երևան                                                                «    » «     »  2022 թ.
[bookmark: _GoBack]   Հայաստանի Հանրապետության կրթության, գիտության, մշակույթի և սպորտի նախարարությունը (այսուհետ` Պետական մարմին)` ի դեմս նախարարության կանոնադրության հիման վրա գործող գլխավոր քարտուղար Գ. Սաֆարյանի, մի կողմից, և «Սփյուռքահայ ուսանողների խորհուրդ» ուսանողական հասարակական կազմակերպությանը (այսուհետ` Կատարող)` ի դեմս կազմակերպության կանոնադրության հիման վրա գործող նախագահ Ս. Մկոյանի, մյուս կողմից, (այսուհետ` միասին` Կողմեր), կնքեցին սույն պայմանագիրը (այսուհետ՝ Պայմանագիր) հետևյալի մասին:
	1.ՊԱՅՄԱՆԱԳՐԻ ԱՌԱՐԿԱՆ	
     1.1. Պետական մարմինը  հանձնարարում է, իսկ Կատարողը ստանձնում է Պետական մարմնի կողմից հատկացված միջոցներն ուղղել «Համատեղ հայացք Սամցխե-Ջավախեթիին» հայ-վրացական առաջին պլեներ» նախագծի իրականացման ծախսերին` համաձայն Պայմանագրի անբաժանելի մաս կազմող ծրագրի (Հավելված N 1) և ծախսերի նախահաշվի (Հավելված N 2):
2. ԿՈՂՄԵՐԻ ԻՐԱՎՈՒՆՔՆԵՐԸ ԵՎ ՊԱՐՏԱԿԱՆՈՒԹՅՈՒՆՆԵՐԸ
      2.1 Պետական մարմինը  պարտավոր է`
     2.1.1. Ի կատարումն ՀՀ կրթության, գիտության, մշակույթի և սպորտի նախարարի 2022 թվականի ապրիլի  -ի N       -Ա/2 հրամանի` հիմք ընդունելով ՀՀ կրթության, գիտության, մշակույթի և սպորտի նախարարության կողմից ֆինանսավորվող մշակութային դրամաշնորհային ծրագրերի «Կերպարվեստի նախագծեր» անվանակարգի մասնագիտական խմբի 2022 թվականի մարտի 10-ի նիստի N 5 արձանագրությունը` Կատարողին հատկացնել գումարը «Հայաստանի Հանրապետության 2022 թվականի պետական բյուջեի մասին» օրենքի «1168. Արվեստների ծրագրի» «11005. Մշակութային միջոցառումների իրականացում» միջոցառման ՀՀ կրթության, գիտության, մշակույթի և սպորտի նախարարությանը նախատեսված անհատույց դրամաշնորհների հաշվին,
       2.1.2. Պայմանագրի 6.1-ին կետով սահմանված ժամկետում ընդունել Կատարողի կողմից Պայմանագրի 2.3.3-րդ ենթակետով սահմանված կարգով ներկայացված հաշվետվությունները, ընդունելուց հետո ստորագրել հանձնման-ընդունման արձանագրությունը:
      2.2. Պետական մարմինն իրավունք ունի`
     2.2.1. Ցանկացած ժամանակ (պարբերաբար), առանց որևէ սահմանափակումների, ստուգել Կատարողի կողմից Պայմանագրի կատարման ընթացքը՝ չմիջամտելով վերջինիս  գործունեությանը,
     2.2.2. Կատարողի կողմից Պայմանագրի 2.3-րդ կետով նախատեսված պարտավորությունները չկատարելու դեպքում հետ պահանջել փոխանցված գումարը, միակողմանի լուծել Պայմանագիրը՝ դադարեցնելով պայմանագրով իր վրա դրված պարտավորությունների կատարումը, 
     2.2.3. Կատարողից պահանջել առանց լրացուցիչ վճարի վերստին կատարել ոչ պատշաճ ձևով կամ կարգով կատարված աշխատանքները,
     2.2.4. Պայմանագրի 6.1-ին կետով սահմանված ժամկետում Կատարողից պահանջել ներկայացնել  Պայմանագրի 2.3.3-րդ  ենթակետով նախատեսված հաշվետվությունը:
     2.3. Կատարողը  պարտավոր է`
     2.3.1. Պայմանագրից բխող աշխատանքներն իրականացնել` ապահովելով Պայմանագրի անբաժանելի մաս կազմող նախահաշվի, ինչպես նաև Պայմանագրի այլ պարտադիր պահանջները,
    2.3.2. Պետական մարմնի պահանջով նրան հաղորդել տեղեկատվություն աշխատանքների կատարման ընթացքի մասին,
    2.3.3. Մինչև Պայմանագրի 6.1-ին կետով սահմանված հաշվետվությունների ներկայացման ժամկետի ավարտը Պետական մարմնին ներկայացնել հաշվետվություն (ֆինանսական և բովանդակային) իր կողմից իրականացված ծախսերի և կատարված միջոցառումների մասին:   Ֆինանսական հաշվետվությունը պարունակում է Պետական մարմնի կողմից հաստատված ձևանմուշով լրացված ձևը (նախահաշվի ծախսերը հիմնավորող հաշվապահական և այլ փաստաթղթերը գտնվում են Կատարողի մոտ, վերջինս պատասխանատվություն է կրում հաշվետվությամբ ներկայացված տվյալների հավաստիության համար), իսկ բովանդակայինը` ամբողջական տեղեկատվություն միջոցառման իրականացման և ընթացքի մասին, այդ թվում արդյունքների գնահատումը, մասնակիցների քանակը, կցելով համապատասխան նյութեր (լուսանկարներ, ազդագրեր, հրավիրատոմսեր, մամուլի հրապարակումներ և այլ տեղեկատական նյութեր)՝ էլեկտրոնային կրիչներով, 
    2.3.4. Պայմանագրից բխող աշխատանքները չկատարելու դեպքում վերադարձնել Պետական մարմնի կողմից տրամադրված գումարը և վճարել տուգանք սույն պայմանագրի 3.1-ին կետում նախատեսված գումարի 5,0 (հինգ) տոկոսի չափով,
    2.3.5. Հրապարակել Պետական մարմնի անունը, իսկ համաֆինանսավորման դեպքում տրամադրել ամբողջական տեղեկատվություն` ծրագրին աջակցող կազմակերպության, ֆինանսավորման չափի և վերջինիս հետ ձեռք բերված այլ պայմանավորվածությունների մասին,
    2.3.6. Ձեռնարկել իր կողմից հնարավոր բոլոր միջոցները` Պայմանագրի կատարման համար առաջացած խոչընդոտները վերացնելու նպատակով,
   2.3.7. Սույն Պայմանագրի 1.1-ին կետով նախատեսված աշխատանքների կատարման գործընթացը կազմակերպել «Գնումների մասին» ՀՀ օրենսդրությամբ սահմանված կարգով,
    2.3.8. Պայմանագրով սահմանված աշխատանքների իրականացման արդյունքում առաջացած տնտեսումների, ինչպես նաև չհիմնավորված ծախսերի գումարները վերադարձնել ՀՀ պետական բյուջե՝ ոչ ուշ քան մինչև 2022 թվականի դեկտեմբերի 23-ը:
              2.4. Կատարողն իրավունք ունի`
   2.4.1. Պետական մարմնի կողմից Պայմանագրի 2.1.1-ին ենթակետով նախատեսված պարտավորությունները չկատարելու դեպքում միակողմանի լուծել Պայմանագիրը` դադարեցնելով Պայմանագրով իր վրա դրված պարտավորությունների կատարումը,
   2.4.2. Անհրաժեշտության դեպքում Պայմանագրի անբաժանելի մաս կազմող նախահաշվով նախատեսված ծախսային ուղղություններում իրականացնել յուրաքանչյուր ծախսային ուղղության գումարի 10 տոկոսի չափով շեղում՝ չխախտելով վճարումների համար սահմանված նորմերը:
3. ՊԱՅՄԱՆԱԳՐԻ ԳԻՆԸ ԵՎ ՎՃԱՐՈՒՄՆԵՐԻ ԿԱՐԳԸ
     3.1. Պայմանագրի 1.1-ին կետում նշված աշխատանքների իրականացման համար    Պետական մարմինը Կատարողին հատկացնում է 2496,4 հազար (երկու միլիոն չորս հարյուր ինսունվեց հազար չորս հարյուր)  դրամ (ներառյալ հարկերը, տուրքերը և պարտադիր այլ վճարները)` համաձայն Հավելված 2-ի,
   3.2.Պայմանագրի 3.1-ին կետում սահմանված գումարի 80%-ը Կատարողին հատկացվում է Պայմանագրի կնքումից հետո, իսկ 20%-ը՝ Պայմանագրի 4.1-ին կետով նախատեսված հանձնման-ընդունման արձանագրությունը ստորագրելուց հետո` Կատարողի հաշվեհամարին փոխանցելու միջոցով,
 3.3. Համաձայն «Հայաստանի Հանրապետության 2022 թվականի պետական բյուջեի մասին» օրենքի 7-րդ հոդվածի 22-րդ կետի հաշվարկված ԱԱՀ-ի գծով լրացուցիչ հատկացումները չեն կարող ուղղվել այլ նպատակների և չօգտագործված գումարները 2022 թվականի ընթացքում ենթակա են վերադարձման ՀՀ պետական բյուջե:
4. ԱՇԽԱՏԱՆՔՆԵՐԻ ԸՆԴՈՒՆՄԱՆ ԿԱՐԳԸ
     4.1. Պայմանագրի 1.1-ին կետում նշված և ամբողջությամբ կատարված աշխատանքները Կատարողի կողմից ներկայացվում են Պետական մարմնի ընդունմանը ոչ ուշ, քան Պայմանագրով սահմանված ժամկետում: Պետական մարմնի կողմից դրանց ընդունման դեպքում այդ մասին կազմվում է հանձնման-ընդունման արձանագրություն:
5. ԿՈՂՄԵՐԻ ՊԱՏԱՍԽԱՆԱՏՎՈՒԹՅՈՒՆԸ  ԵՎ
ՊԱՅՄԱՆԱԳԻՐԸ   ԴԱԴԱՐԵՑՆԵԼՈՒ ԿԱՐԳԸ
        5.1. Պայմանագրով նախատեսված պարտավորությունները Կողմերը պարտավոր են կատարել պատշաճ և սահմանված ժամկետներում: Դրանք ոչ պատշաճ կամ ժամկետանց կատարելու, չկատարելու կամ կատարելուց խուսափելու դեպքում, ինչպես նաև իրենց գործողություններով կամ անգործությամբ Պայմանագրի կատարման համար խոչընդոտներ ստեղծելու, մյուս կողմին վնաս պատճառելու համար կողմերից յուրաքանչյուրը պատասխանատվություն է կրում մյուս կողմին պատճառած վնասների լրիվ ծավալով`օրենքով սահմանված կարգով,
      5.2. Պայմանագիրը կարող է վաղաժամկետ լուծվել Կողմերից որևէ մեկի նախաձեռնությամբ` մյուս կողմի` Պայմանագրի պայմանները խախտելու դեպքում: Այդ ժամանակ  նախաձեռնող կողմը պետք է ստանա վնասների լրիվ չափով փոխհատուցում,
    5.3. Պայմանագիրը վաղաժամկետ դադարեցնելը կամ լուծելը Կատարողի կողմից այն կատարել շարունակելն աննպատակահարմար լինելու դեպքում կամ այլ պատճառաբանությամբ չի թույլատրվում: Նման դեպքում Պետական մարմինը իրավունք ունի կամ ստանալ Պայմանագրի 3.1-ին կետով նախատեսված գումարի լրիվ փոխհատուցումը, կամ պահանջել Պայմանագրի հարկադիր կատարումը, 
   5.4. Պայմանագրի 1.1-ին կետով նախատեսված աշխատանքների համար պայմանագրով սահմանված ժամկետները Կատարողի կողմից չպահպանելու դեպքում վերջինս Պետական մարմնին վճարում է տույժ` հանձնման ենթակա, սակայն չհանձնված աշխատանքների արժեքի 0.05 (հինգ հարյուրերորդական) տոկոսի չափով` ուշացված յուրաքանչյուր աշխատանքային օրվա համար,
     5.5. Պայմանագրով նախատեսված հաշվետվությունների ներկայացման համար նախատեսված ժամկետները չպահպանելու դեպքում Կատարողը Պետական մարմնին վճարում է տույժ` պայմանագրի գնի 0.05 (հինգ հարյուրերորդական) տոկոսի չափով` ուշացված յուրաքանչյուր աշխատանքային օրվա համար:
6. ՊԱՅՄԱՆԱԳՐՈՎ ՆԱԽԱՏԵՍՎԱԾ ԱՇԽԱՏԱՆՔԻ ԿԱՏԱՐՄԱՆ, ՀԱՇՎԵՏՎՈՒԹՅՈՒՆՆԵՐԻ ՆԵՐԿԱՅԱՑՄԱՆ ԺԱՄԿԵՏԸ
     6.1. Պայմանագրով նախատեսված աշխատանքի կատարման ժամկետը մինչև 2022 թվականի սեպտեմբերի 21-ն է, իսկ հաշվետվությունների ներկայացման ժամկետը մինչև 2022 թվականի հոկտեմբերի 21-ը:
7. ԱՆՀԱՂԹԱՀԱՐԵԼԻ ՈՒԺԻ ԱԶԴԵՑՈՒԹՅՈՒՆԸ (ՖՈՐՍ-ՄԱԺՈՐ)
    7.1. Պայմանագրով պարտավորություններն ամբողջությամբ կամ մասնակիորեն չկատարելու համար կողմերն ազատվում են պատասխանատվությունից, եթե դա եղել է անհաղթահարելի ուժի ազդեցության արդյունք, որը ծագել է Պայմանագիրը կնքելուց հետո, և որը Կողմերը չէին կարող կանխատեսել կամ կանխարգելել: Այդպիսի իրավիճակներ են երկրաշարժը, ջրհեղեղը, պատերազմը, ռազմական և արտակարգ դրություն հայտարարելը, քաղաքական հուզումները, գործադուլները, հաղորդակցության միջոցների աշխատանքի դադարեցումը, պետական մարմինների ակտերը և այլն, որոնք անհնարին են դարձնում Պայմանագրով պարտավորությունների կատարումը: Եթե անհաղթահարելի ուժի ազդեցությունը շարունակվում է երեք ամսից ավելի, ապա Կողմերից յուրաքանչյուրը  իրավունք ունի լուծել պայմանագիրը` այդ մասին նախապես տեղյակ պահելով մյուս  կողմին:
8.ՎԵՃԵՐԻ  ԼՈՒԾՄԱՆ  ԿԱՐԳԸ  
     8.1. Սույն պայմանագրի կապակցությամբ ծագած վեճերը լուծվում են բանակցությունների միջոցով: Համաձայնություն ձեռք չբերվելու դեպքում վեճերը լուծվում են օրենքով  սահմանված կարգով:
9. ՊԱՅՄԱՆԱԳՐԻ ԳՈՐԾՈՂՈՒԹՅԱՆ ԺԱՄԿԵՏԸ
      9.1. Պայմանագիրը ուժի մեջ է մտնում Կողմերի ստորագրման պահից և գործում է մինչև Կողմերի պարտավորությունների ողջ ծավալով կատարման ավարտը:
     	10. ՄՈՆԻԹՈՐԻՆԳԸ
10.1. Պետական մարմինը ծրագրի իրականացման նախնական, ընթացիկ և վերջնական արդյունքների համապատասխանության գնահատման նպատակով իրականացնում է մոնիթորինգ,
10.2. Մոնիթորինգն իրականացվում է Պետական մարմնի և (կամ) նրա կողմից լիազորված անձի կողմից,
10.3. Մոնիթորինգի իրականացման ընթացքում բացահայտված թերացումների ու բացթողումների շտկման նպատակով Կատարողին տրվում են ցուցումներ, և կատարվում են առաջարկություններ,
10.4. Պետական մարմինը ցանկացած ժամանակ կարող է ծրագրի շրջանակներում իրականացնել մոնիթորինգ` ուսումնասիրելով ծրագրին առնչվող ցանկացած փաստաթղթեր և նյութեր,
10.5. Մոնիթորինգի իրականացման ընթացքում Կատարողից կարող են պահանջվել գրավոր ու բանավոր պարզաբանումներ և բացատրություններ:
11. ԱՅԼ  ՊԱՅՄԱՆՆԵՐ
    11.1. Պայմանագիրը կազմված է 7 թերթից, կնքվում է 2 օրինակից, որոնք ունեն հավասարազոր իրավաբանական ուժ, 
    11.2. Սույն պայմանագրում լրացումներ ու փոփոխություններ կատարելու վերաբերյալ համաձայնությունները կազմվում են գրավոր և հաստատվում են Կողմերի ստորագրությամբ:
12. ՏԵՂԵԿՈՒԹՅՈՒՆՆԵՐ ԿՈՂՄԵՐԻ ՄԱՍԻՆ
	        ՊԵՏԱԿԱՆ ՄԱՐՄԻՆ`
	
	ԿԱՏԱՐՈՂ`

	ՀՀ կրթության, գիտության, մշակույթի և
սպորտի նախարարություն
Երևան, Վ. Սարգսյան 3
Կառավարական տուն N 2
ՀՀ ՖՆ գործառնական վարչություն
Հ/Հ 900011032878, ՀՎՀՀ 02698732

Հավելված 1
-----  --------------- 2022թ.
N ------------------- պայմանագրի

ԾՐԱԳԻՐ
«Համատեղ հայացք Սամցխե-Ջավախեթիին» հայ-վրացական առաջին պլեներ» 
նախագծի իրականացման 
	1
	Կազմակերպության անվանում
	«Սփյուռքահայ ուսանողների խորհուրդ» ՈՒՀԿ

	2
	Կազմակերպության գտնվելու վայր
	ՀՀ, ք. Երևան, Խորենացի 15

	3
	Ծրագրի անվանում
	«Համատեղ հայացք Սամցխե-Ջավախեթիին» 
հայ-վրացական առաջին պլեներ

	3.1
	Բովանդակություն 
	Ջավախք աշխարհը աչքի է ընկնում իր բազմազան կենցաղով, գունագեղությամբ, մշակութային հարուստ ժառանգությամբ։ Արժևորելով վերոնշյալը, որոշեցինք այս անգամ Ջավախքը ներկայացնել նկարիչների աչքերով՝ կերպարվեստի լեզվով՝ ստեղծելով ամուր կապ մասնակիցների միջև, նրանց կարողությունները ծառայեցնել Հայաստան-Ջավախք-Սփյուռք փոխադարձ կապի զարգացմանը, և ստանալ մշակութային նոր արժեքներ՝ գեղանկարների տեսքով։
«Համատեղ հայացք Սամցխե-Ջավախեթիին» հայ-վրացական առաջին պլեներ միջոցառման ընթացքում մասնակիցները կշրջեն Ջավախքի գեղատեսիլ վայրերում՝ ծանոթանալով տարածաշրջանի նիստուկացին, առօրյաին, կենցաղին, տեսարժան վայրերին։ Պլեները կուղեկցվի ստեղծագործական և մրցակցային բովանդակությամբ, մասնակիցները կնկարեն Ջավախքի պատմական և մշակութային հուշարձանները, Ջավախքի բնությունն՝ իր բազմազանությամբ և գույներով, կայցելեն կրթամշակութային օջախներ, լավագույն վարպետների կողմից կվերապատրաստվեն, կստանան տեսական և գործնական գիտելիքներ, կունենան արդյունավետ փորձի փոխանակում, կմշակեն համատեղ ծրագրեր: 

	3.2
	Նպատակ 
	Ծրագրի նպատակն է նպաստել Ջավախքի մշակութային կյանքի ակտիվացմանը, ինչպես նաև երիտասարդ նկարիչների մոտ սեր արթնացնել ազգային արժեքների և մշակութային ժառանգության նկատմամբ:
Նպաստել հայ-վրացական մշակութային կապի ամրապնդմանը։  

	3.3
	Անցկացման ժամկետ
	1 հունիս – 20 սեպտեմբեր 2022թ

	3.4
	Անցկացման վայր
	Վրաստան, Ջավախք

	3.5
	Ակնկալվող արդյունքներ
	Ծրագրի արդյունքների տարածման և կիրառման կարևոր քայլ կլինի երիտասարդների կողմից Ջավախքի տեսավարժան վայրերի պատկերներով 100 և ավելի նկարների ստեղծումը և թվայնացումը, որոնք հետագայում կօգտագործվեն Ջավախքի մասին թվային PR արշավներում:
30 երիտասարդ կտիրապետի պլեների (նկարչություն բաց երկնքի տակ)՝ առարկաները բնական լույսի տակ ու բնական պայմաններում պատկերելու տեխնիկային և ՋԱՀ-ՍՈՒԽ համատեղ պայմանավորվածության արդյունքում նրանց կտրվի հնարավորություն ձեռք բերված գիտելիքը իրենց համայնքի դպրոցներում և արվեստի կենտրոններում տարածելու համար: 
Ծրագիրը կնպաստի նաև երիտասարդների անձնական բրենդի զարգացմանը և վերոհիշյալ երիտասարդների մասնագիտական վարկանիշի բարձրացման արդյունքում մասնակիցները հնարավորություն կունենան մասնավոր կամ տեղական իշխանությունների կողմից պատվերներ ստանալ և վճարվել աշխատանքը կատարելու դիմաց:

	3.6
	Ոչ ֆինանսական ցուցանիշներ
	-30 երիտասարդ փորձառու նկարիչ
-Ավելի քան 100 կտավ ջավախքյան բնաշխարհից
-Ջավախքի մասին մեծ PR արշավ


	

ՊԵՏԱԿԱՆ ՄԱՐՄԻՆ`
	

ԿԱՏԱՐՈՂ`

	ՀՀ կրթության, գիտության, մշակույթի և
սպորտի նախարարություն
Երևան, Վ. Սարգսյան 3
Կառավարական տուն N 2
ՀՀ ՖՆ գործառնական վարչություն
Հ/Հ 900011032878, ՀՎՀՀ 02698732
Գլխավոր քարտուղար՝
--------------------------Գ. Սաֆարյան
(ստորագրություն)
Կ. Տ.

	«Սփյուռքահայ ուսանողների
 խորհուրդ» ՈՒՀԿ
ՀՀ, ք. Երևան, Նազարբեկյան 43/22
«Արարատբանկ» ԲԲԸ 
Հ/Հ 1510038405360100, 
ՀՀՎՀ 01248707
նախագահ՝                
 ------------------------Ս. Մկոյան
(ստորագրություն)
Կ. Տ.




Հավելված 2
_____ ________ 2022թ.
N ________________ պայմանագրի
Նախահաշիվ
«Համատեղ հայացք Սամցխե-Ջավախեթիին» հայ-վրացական առաջին պլեներ» նախագծի իրականացման ծախսերի
	Հ/Հ
	Ծախսատեսակի անվանումը
	Միավոր
	Քանակ
	Միավորի արժեքը
 (ՀՀ դրամ)
	Գումարը
 (հազ. դրամ) 

	1.
	Վարձատրություն (ներառյալ հարկերը), այդ թվում`
	644.0

	1.1
	Ծրագրի ղեկավար
	մարդ
	1
	180 000
	180.0

	1.2
	Ծրագրի համակարգող
	մարդ
	1
	140 000
	140.0

	1.3
	Վարպետ-նկարիչների հոնորար (4 մարդ x 4 օր x 4 ժամ = 4500 դրամ)
	
	
	
	288.0

	1.4
	Հաշվապահ
	մարդ
	1
	36 000
	36.0

	2.
	Տրանսպորտային ծախսեր
	
	
	
	460.0

	2.1
	Միկրոավտոբուսի վարձակալություն (Երևան-Ախալցխա-Երևան)
	երթուղի

	2

	160 000
	320.0

	2.2
	Միկրոավտոբուսի վարձակալություն (Ախալցխա-Ախալքալաք-Նինոծմինդա-Ախալքալաք-Ախալցխա)
	կմ
	250
	200
	50.0

	2.3
	Միկրոավտոբուսի վարձակալություն (Նինոծմինդայի, Ախալքալաքի և Ախալցխայի շրջաններում ներշրջանային տեղափոխման ծախսեր)
	կմ
	450
	200
	90.0

	3.
	Գիշերավարձ (33 մարդ x 3 օր x 9861 դրամ = 976.3 հազ. դրամ)
	
	
	
	976.3

	Ընդամենը
	2080.3

	ԱԱՀ*
	416.1

	Ընդամենը/ ԱԱՀ ներառյալ/
	2496.4


		* ԱԱՀ-ի գծով լրացուցիչ հատկացումները որպես հարկային պարտավորություն ենթակա են վճարման Կատարողի կողմից որպես ԱԱՀ, հակառակ դեպքում ենթակա են վերադարձման ՀՀ պետական բյուջե:
	ՊԵՏԱԿԱՆ ՄԱՐՄԻՆ`
	ԿԱՏԱՐՈՂ`

	ՀՀ կրթության, գիտության, մշակույթի և
սպորտի նախարարություն
Երևան, Վ. Սարգսյան 3
Կառավարական տուն N 2
ՀՀ ՖՆ գործառնական վարչություն
Հ/Հ 900011032878, ՀՎՀՀ 02698732
Գլխավոր քարտուղար՝
--------------------------Գ. Սաֆարյան
(ստորագրություն)
Կ. Տ.
	«Սփյուռքահայ ուսանողների
 խորհուրդ» ՈՒՀԿ
ՀՀ, ք. Երևան, Նազարբեկյան 43/22
«Արարատբանկ» ԲԲԸ 
Հ/Հ 1510038405360100, 
ՀՀՎՀ 01248707
նախագահ՝                
 ------------------------Ս. Մկոյան
(ստորագրություն)
Կ. Տ.



